IMOZKO UDALAK 2014KO APIRILAREN 29AN EGINIKO BILKURA BEREZIAREN AKTA
Etxalekun (Imotz), udaletxeko bilkura aretoan, bi mila eta hamalauko apirilaren hogeita bederatzian, 12:30 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira bilkura berezian. 
BERTARATUTAKO ZINEGOTZIAK: Ainara Urritza, María Antonia Iribarren, Garikoitz Etxarri, Carlos Betelu.
BERTARATU EZ DIREN ZINEGOTZIAK: Juan Mª Facenda eta Hodei Arada. 
Udalburuak, 12:30 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
1.- 2014ko Europako Hauteskundeetarako hauteskunde mahaien zozketa.
Idazkariak azaldu du Europako parlamenturako hauteskundeak deitu direla maiatzaren 25erako, hauteskunde-mahaiak osatuko dituztenen zozketa apirilaren 26tik 30era e”in behar dela, eta izendapenak jakinarazi behar direla zozketa egin eta hiru egunen epean. 
Horretarako bidali duten programa informatikoa erabiliz, zozketa egin da.
Hona hemen emaitza:
· Mahaiburua: Iñigo Lizaso Goldaracena
· 1. epaimahaikidea: Miren Iribarren Arangoa
· 2. epaimahaikidea: Teresita del Niño Jesús Erausquin Aranburu
· 1. mahaiburu ordezkoa: José Olaechea Guerendiain
· 2. mahaiburuaren ordezkoa: Maite Irigoyen Arribillaga
· 1. mahaikidearen ordezkoa: Miren Karmele Escobar 
· 2. mahaikidearen ordezkoa: Kizkitza Larrea Astiz
· 2. mahaikidearen 1. ordezkoa: Saioa Perurena Ortolaiz
· 2. mahaikidearen 2. ordezkoa: Jainixia Dominga Heredia Reynoso 
Mahaia osatuko dutenei eta ordezkoei jakinarazteko agiriak prestatu eta ezarritako epean jakinarazteko agindua eman dute.
2.- Zerbitzu anitzeko langilearen lanaldia luzatzea, hala badagokio.
Alkateak azaldu du zerbitzu anitzeko langilearen lanaldia luzatzeko proposamena egin zietela kontzejuei, eta udalaren beharrak ere ikusirik, luzapena %40tik %76.70era izanen da gainerako % 23.30 Atezko udalarendako egiten baitu. Honi gehitu beharko genizkioke haurtzaindegi zerbitzuak sortuko lituzkeen beharrak, eta zerbitzu horri langileak eskainiko dio ordu eta erdi bat egunean zaintzaile gisa eta ordu erdi lokala garbitzeko. Proposamena da lan-aldia orain luzatzea, Imozko eta Atezko kontzejuen beharrak ikusirik, nahiz eta Ttikienako zerbitzuak irailaren aurrera hasi.
Maria Iribarrenek esan du zalantza duela pertsona berak eskatzen zaizkion funtzio guztiak bete ahalko ote dituen, eta, beste alde batetik, zalantzak dituela ikasturtetik kanpo egin zitezkeen lanei buruz.  
Alkateak esan du egin beharko dituen funtzio bakoitza betetzeko prestakuntza egokia emanen zaiola eta, gainera, merkeagoa dela funtzio horiek udaletik pertsona berak egitea zerbitzua udaletik kanpo eta bi pertsonak ematea baino; gainera, kontzeju gehienek ez dute oraindik haien lan-proposamenak aurkeztu, pentsatzekoa bada ere udalak proposaturiko zerbitzura sartuko direla, eta, beraz, egin beharreko lanak izanen direla. Edozein modutan, udalak berak, eta mantentze eta garbiketa lanek lan ordu gehiago behar dituzte, eta, gainera, aurreikusten da udan beheko solairuko zaharberritzeko obra eginen dela, eta horrekin luzatzea nahiko justifikaturik dagoela. Edozein modutan, beharrak gutxituz gero lanaldi aberriz egokituk oda.
Hodei Arada bilkurara sartu da.
Gaia eztabaidaturik Imotz Elkartuz taldeko zinegotzien eta Hodei Aradaren aldeko bost botoarekin eta Marian Iribarrenen kontrakoarekin, honako erabaki hau hartu da:
- Zerbitzu anitzeko langilearen lanaldia luzatzea %40tik %76,70 era maiatzaren 12tik aurrera.
- Erabaki hau Xabier Sarasari eta Bidera aholkularitzari jakinaraztea kontratua aldatzeko.
3.- Muskizko Itsasonea etxea erostea, hala badagokio.
Alkateak azaldu du Nafarroako Gobernuak dagoeneko baimendu diola Muskizko kontzejuari besterentzea.  Idazkariak horretarako eginiko txosten juridikoa irakurri du; horretan azaltzen dira Itsasonea etxea kostu bidez erosteko egin beharreko izapideak Nafarroako toki entitateen ondasunen erregelamenduaren 15 eta 16. artikuluetan oinarriturik, eta modu zuzenean, erregelamendu horren 19. artikuluan ezarritako baldintzak betetzen baitira.
Gaia eztabaidaturik, Imotz Elkartuz taldeko zinegotzien aldeko botoarekin eta Nabai taldeko Marian Iribarren eta Hodei Arada zinegotzien kontrako botoarekin, honako erabaki hau hartu da:
- 15. eta 16. artikuluetan oinarriturik Muskizko 1. poligonoko 1. lurzatian dagoen eraikina kostu bidez erostea, eta modu zuzenean Nafarroako toki entitateen ondasunen erregelamenduaren 19. artikuluan oinarriturik, eta Muskizko kontzejuarekin horretarako sinaturiko hitzarmenean ezarritakoa betez.
- Jose Iturralde Vildarraz alkateari baimena ematea eskualdatze hori arautuko duen hitzarmena sinatu dezan.
4.- Itsasonea etxeko fatxadak zaharberritu eta egokitzeko obrak esleitzea, hala badagokio. 
Alkateak azaldu du gai hau hirigintza batzordean aztertu zela. Beharrezkoa izanen litzateke Itsasonea etxea zaharberritzeko proiektuan dauden obra batzuk enpresek egitea haien konplexutasun teknikoagatik eta haien segurtasun neurriengatik.
Zenbait aurrekontu eskatu zen, eta aurkezturiko proposamenen artean merkeena Oskozko Erdabidea SL enpresaren izan da. Ikusirik aurrekontuan ez dauden obrak esleitzeko moduaren inguruan dauden zalantzak, gaia proiektuaren arkitektoarekin eztabaidaturik, adostu da berak baimenduko dituela aurrez obra horiek eta ustekabe gisa ziurtatuko dituela 22 euro orduko.  
Idazkariak jakinarazi du esleipena, daukan aurrekontuagatik, osoko bilkurak egin behar duela.
Gaia eztabaidaturik, aldeko la botorekin eta kontrako birekin erabaki da:
- Itsasonea etxea konpontzeko eta fatxadak egokitzeko obraren kontratua Erabidea SL enpresari (IFK B31756950) enpresari eslaeitzea.
- Kontratuaren prezioa 27.217,40 euro izanen da (BEZa barne). Dagokion BEZa 2.721,74 eurokoa da; beraz, kontratuaren prezioa guztira 29.939,14 eurokoa. 
- Obra egiteko epea bi hilabetekoa da obraren zuinketa akta sinatu deneko egunetik aurrera. 
- Erdabidea SL enpresarekin sinatu beharreko kontratua onestea eta Imozko Udalaren alkate Jose Angel Iturralde Vildarrazi baimena ematea kontratua sinatzeko. 
- Kontratua exekutatzeko gastua onestea.
5.- Udaletxeko beheko solairua zaharberritzeko proposamena onestea, hala badagokio. 
Alkateak gogorarazi du gai hau ere hirigintza batzordean aztertu zela, eta orduan behin betiko obra proposamena aurkeztu zela; azkenean, barneko obra bukaerak 19.478 euroko kostua izanen du eta kanpoko urbanizazioak 7.291,96 eurokoa. Kostua gehiago merkatuko da oraindik enpresak obra gehiena bere eskulanarekin eginen baitu. 
Hori ikusirik bildu direnek aho batez erabaki dute:
- Udaletxeko beheko solairua zaharberritzeko proposamena onestea: beheko solairuaren distribuzioa aldatzea, kontsultategirako azalera murriztea eta udal erabilerako handitzea; eraikinean bi sarrera egitea isolamendu termikoa hobetzeko, Ramon Chocarro udal arkitektoak eginiko txosten’balo‘atuaren ariora. Obra horien kostua 19.478 eurokoa da. 
- Kanpoko urbanizazio obrak egitea eta haien gastua onestea, eta aparkaleku bat egitea 7.291,96 euroko kostearekin, Ramon Chocarro udal arkitektoak eginiko txosten baloratuaren ariora.
6.- Esako urtegia handitzearen kontrako adierazpena onestea, hala badagokio.
Alkateak Esako urtegia handitzearen kontrako adierazpena irakurri du, hitzez hitz honela dioena: 

Aho batez onetsi da irakurri den adirazpena.
7.- Batzordeen informazioa.
- Kultura Batzordea. Garikoitz Etxarrik eman du informazioa.
Irurtzungo musika-eskolan ez-ohiko bilera bat egin zen, bertan komentatu zen 10 irakasleetatik 5 euskaldunak direla eta hemendik aurrera 8 ikasgai izanen direla euskaraz, musika-hizkuntza barne.  Beste alde batetik, kontratuak erregularizatzeko irailean gitarra eta txirula irakasle izateko lanposturako deialdia eginen dute. 
- Kirol Batzordea. Ainara Urritzak eman du informazioa. 
Maiatzaren 10ean Jauntsaratsen sokatira 4x 4 txapelketako tiraldi bat eginen da. 
Maiatzaren 4an Basaburuan BTT martxa.
- Hirigintza Batzordea. Carlos Beteluk eman du informazioa. 
Mª Angeles Oquiñenak, Zarranzko etxebizitzaren zaharberritze obra bukaturik, obra bukaera aurkeztu zuen udalak eskatutakoan oinarriturik, eta lehen aldiz okupatzeko baimena emanen zaio alkatetzaren ebazpen bidez. 
Latasan luiziak sortzen dituen ezponda bat egiteari dagokionez, ondoko lurzatien jabeekin bilera bat eginen da gaia aztertzeko. 
8. Informazio orokorra. Alkateak eman du informazioa:
- Ondarea defendatzeko plataformaren jardunaldietara joateko gonbita jaso da.
- Lehengo egunean derrigorrezkoak ez den ikasketetarako garraioari buruzko bilera bat egin zen Irurtzunen. Orain arte Nafarroako Gobernuak bere gain hartzen zuen autobusaren defizita, baina bi urte daramatza bere gain hartu gabe, eta Irurtzungo Udalari zor dizkio zenbateko horiek (80.000 euro).  Nafarroako Gobernuaren  jarrera da ikasketa horiek derrigorrezkoak ez direnez ez du zerbitzu hori ordaintzeko obligaziorik, soilik 10.000 edo 20.000 euroko defizita hartuko zutela bere gain, eta familien tasak %10 igoko lirateke.  Nafarroako Gobernuarekin negoziatzen jarraituko da.  
- Ttikiena. Lehenago jakinarazi denez, Basaburuan zegoen 0 eta 3 urte arteko hezkuntza arretaren zerbitzua udaletxeko beheko solairura ekarri behar da.  Basaburuko eta Imozko udalek eta zerbitzu hori kudeatzen duen gurasoen elkarteak sinatu beharreko hitzarmenaren zirriborro bat prestatu da haren funtzionamendua arautzeko.  Hurrengo osoko bilkuran onesteko aurkeztuko da.
- Maiatzaren 4an Leitzan natur bideen eguna ospatuko dute.  

- Maiatzaren 1ean Lacturale trofeoa eginen da, eta Goldaratza igo eta 12:00etan ailegatuko da; beraz, errepidea lehenago hertsiko da.  
Eta aztertzeko gai gehiago ez dagoenez, 14:55 direlarik, bilkura amaitu da, eta nik, idazkariak, ziurtatu dut.

